
Tée sawaɲɔn ló ŋó, kwɛ́ɛnyako lɔ́ é kɛ́ Kana, Galile 
mala ó lɔ́. Ɛnza wóobhaa tɛ́ɛ yé. Ii Ɛnza ni a yɛ́ 
kaamɔɔndhye ŋólu kíi kɛ táa o kwɛ́ɛnyako ywáa o lɔ́. 

Lɛ́zɛnnji óo wɛ́ɛ mínngɛ, Ɛnza wóobhaa é táa fɔ 
a yɛ́ kó: «Lɛ́zɛnnji tɛ́ í bhóo bhée.» A wóobhaa é 
fɔ bháalakɛdhye ŋólu yɛ́ kó: «A kɛ fé ŋóo fé nvɔ 
a yɛ́, aa ó kɛ.»

Ɛnza ŋé í bhóo túu muso ó bhóola, 
tó fásigban óo wɛɛ, muso óo í wíi 
kɛ́ gbáamyaan í lá.

Ɛnza ŋé a yɛ́ káwako jónan ó kɛ́ céne 
Kana, Galile mala ó lɔ. Aa a yɛ́ nɔ́lɔya 
ó yáa céne a yɛ́ 
kaamɔɔndhye 
ŋólu la, íi lá a lá.

Kwɛ́ɛnyako o ɲɛnmɔɔn ó jí ó mánfɛɛ mínngɛ, jí óo 
yɛ́ɛmannin ndɛ́ɛ kɛ́ kɛ lɛ́zɛnnji lé. Cɛ ó mán ó lɛ́zɛnnji 
ó bhɔ́laa o lɔ. Waa 
bháalakɛdhye ŋólu 
kwɛ́nnin ndɛ́ɛ lɛ́zɛnnji 
ó bhɔ́laa o lɔ, kɛ 
mansɔɔ i gbúlu a 
jí o tálaa o lɔ. 

Ɛnza ŋé táa Piyɛli bhóo lúman. Aa táa 
o bhyáamuso lánin nzɔ́ɔ, kɛ mansɔɔ a 
fási tɛ́wɛɛ gban. 

Ɲɛnmɔɔn óo musocɛtii ó kíi kɛ́ fɔ a yɛ́ kó: «O ɲán ó 
man, mɔɔn bɛ́ɛ lɛ́zɛnnji dhyáanin ne díla jónan. Ni mɔɔn 
kíinin ŋólu kɛ́ shɛ́ɛman min 
wáati mínnɔn, ii tó lɛ́zɛnnji 
kúunnin ŋó díla. Waa íle 
kwɛ́nnin wɛ́ɛ lɛ́zɛnnji 
dhyáanin ó mala fɔ 
wáati míin nɔn!»

Ɛnza ŋé fɔ i yɛ́ kó: «Aa láa míinnu lafa jí o 
la.» Íi ólu lafa. Ɛnza ŋé fɔ i yɛ́ kó: «Áa a lɔ́ 
tá sísan kɛ́ táa a dí kwɛ́ɛnyako o ɲɛnmɔɔn 
ó mán.» Íi a lɔ́ tá kɛ́ táa o dí o mán. 

Ɛnza ŋé a yé kó ó mɔɔn ólu wɛɛ lá ale la mínngɛ, 
aa fɔ kuugba ó yɛ kó: 
«Nyenjɛ, i yɛ́ yúumu ólu 
wɛ́ɛ yafa i man!» 
«Íle, í wíi, í yɛ́ gbasa 
ó tá, íi táa i 
bhóo lúman!»

O lée tó í lɔ́, mɔɔn lɔ́luu í kún nanbhɔ ni kuugbacɛ 
kéene. O tɛ́ɛcɛ náannin bhóokɔɔ. 

Ɛnza ŋé yangalotɔ shɛ́ɛman nákɛɛnya, óni aa 
lámansayoo ngbɛ́ mɔɔn shɛ́ɛman nvɛ́. A tɛ́ tɛ́ 
lámansayoo ŋólu tóla yénɔn ké ii kóman, kɛ 
mansɔɔ olu tɛ́ɛ a lɔ.

Yaman o kósɔn lá o kɔɔ, i man sháa 
sɔɔ kɛ táa a yáa Ɛnza nan. Ii í yɛ́ɛ 
bhó ŋó kúnnɔn, kɛ jáan bhɔ́ sánzaa 
ŋo lá Ɛnza nziilaa o lɔ, tó kɛ 
kuugba óni a yɛ láfe ŋo láyii 
bhó ŋó kɔ́ɔnnɔn 
Ɛnza ngɛ́ɛnnan. 

Yaman ó bɛ́ tɛ́ɛ ɲán ɲíinan a mán kɛ́ í túu Ɛnza nán, kɛ 
mansɔɔ sébhaaya lɔ́ tɛ́ɛ bhɔ́la a lɔ́ kɛ́ í bɛ́ lákɛɛnya.

Ywáa oo sé mínngɛ, teekun ŋóo bénin ngwɔ́, mɔɔn olu 
nan yangalotɔ olu ní lámansayoondɔ ólu lé a saala. 
Só mɔɔn olu bɛ́ 
ládhyɛnin ndɛ́ɛ 
bhó ŋo lákɔɔ. 

Yaya 3:16,17
Kɛ mansɔɔ dinɲan é dhyáa Ala yɛ kɛ tínmin, fɔ aa a 

Dhyénjɛ kéengboto ó dí án man, ké mɔɔn min ngɛ́ lá o la, o 
tíi ó kɛ́nan hálaki, wáa o a ɲáanmanɲan wɛ́ɛbhɛɛ ó sɔ́ɔ. Ala 
mán a Dhyénjɛ ó bhyáashaa dínɲan lɔ kɛ́nan kíti bé mɔɔn 

ólu ka, wáa aa nan lé kɛ́nan í kísi. 

Ɛnza ŋé i yawi kó: «Áa sháannan mínnɛɛn lé la? A ló 
ɲɛn lánanya ó a lɔ́ɔ kɛ́yi?» Aa í wíi téeman kɛ í táan fɔ́ 
fwɛ́ɛn óni jí ó yɛ. Oo kɛ́ mínngɛ fwɛ́ɛn óni jí óo í mányii 
lwɛ́hi. Oo í bɛ́ káwakoya, fɔ́ ii fɔ́la kó: 
«Cɛ míin ŋé mɔɔn síya mínnɛɛn 
le kɛɛ, yáanin fwɛ́ɛn óni 
jí ó bɛ́ɛ a bwóɲanla!»

    Kɛ mansɔɔ dinɲan é dhyáa Ala yɛ kɛ 
   tínmin, fɔ aa a Dhyénjɛ kéengboto ó dí 
       án man, ké mɔɔn min ngɛ́ lá o la,
            o tíi ó kɛ́nan hálaki, wáa o 
                  a ɲáanmanɲan 
                     wɛ́ɛbhɛɛ 
                       ó sɔ́ɔ. 

Ɛnza ŋé í bhyáa kúun nɔ lɔ tó a yɛ kaamɔɔndhye ŋolu 
í yɛ́ɛ a saala. Íkɔlɔ téeman, 
fwɛ́ɛnba lɔ́ é wíi jí ó ka ndéeman, 
háanin fɔ́ kɛ kɛ́ óo jífwɛɛn o a 
Kúun ŋó láfa. Oo í lɔ́ ké 
Ɛnza ŋé sunnɔɔn 
lɔ́ Kúun ŋó lɔ. 

